
A.L. 267 tal-2017

ATT DWAR KUNSILLI LOKALI
(KAP. 363)

Regolamenti tal-2017 li jemendaw ir-Regolamenti dwar Proċeduri 
għal Kunsilli Lokali

BIS-SAĦĦA tas-setgħat mogħtija bl-artikolu 72 tal-Att dwar
Kunsilli Lokali, il-Ministru responsabbli għall-Ġustizzja, Kultura u
Gvern Lokali, għamel dawn ir-regolamenti li ġejjin:-

Titolu u bidu 
fis-seħħ.

L.S. 363.12.

1. (1) It-titolu ta’ dawn ir-regolamenti hu Regolamenti tal-
2017 li jemendaw ir-Regolamenti dwar Proċeduri għal Kunsilli
Lokali, u dawn ir-regolamenti għandhom jinqraw u jintftiehmu ħaġa
waħda mar-Regolamenti dwar Proċeduri għal Kunsilli Lokali, hawn
iżjed ’il quddiem imsejħa "ir-regolamenti prinċipali". 

(2) Dawn ir-regolamenti għandhom jidħlu fis-seħħ f’dik id-
data li l-Ministru responsabbli għall-Ġustizzja, Kultura u Gvern
Lokali jista’, b’avviż fil-Gazzetta, jistabbilixxi. 

Jemenda l-
Ewwel Skeda 
tar-regolamenti 
prinċipali.

2. Fl-Ewwel Skeda li tinsab mar-regolamenti prinċipali, il-
kliem "K.L.P. 3/96 - Proċeduri tal-1996 dwar Kunsilli Lokali
(Offerti)" għandhom jiġu mħassra.

Jemenda t-Tieni 
Skeda tar-
regolamenti 
prinċipali.

3. It-Tieni Skeda li tinsab mar-regolamenti prinċipali
għandha tiġi emendata kif ġej:

(a) fil-partita 1 taħt it-Tieni Kolonna tat-Tieni Skeda li
tinsab mar-regolamenti prinċipali liema partiti jaqgħu taħt
"K.L.P. 1/96 – Proċeduri tal-1996 dwar Kunsilli Lokali
(Finanzi)." fl-Ewwel Kolonna, għandhom jiġu mħassra;

(b) il-kliem "K.L.P. 3/96 - Proċeduri tal-1996 dwar
Kunsilli Lokali (Offerti)" fl-Ewwel Kolonna tat-Tieni Skeda li
tinsab mar-regolamenti prinċipali għandhom jiġu mħassra; u

(ċ) il-partiti 1 sa 4 taħt it-Tieni Kolonna tat-Tieni
Skeda li tinsab mar-regolamenti prinċipali liema partiti jaqgħu
taħt "K.L.P. 3/96 - Proċeduri tal-1996 dwar Kunsilli Lokali
(Offerti)" fl-Ewwel Kolonna, għandhom jiġu mħassra.

